
Biejve råhkålvis 

  
  
  
  

1. basádisájllek 

  

Ármmogis Jubmel, 
  

boadá mijájda lånåstusájn. 
  

Råhkålip: 
  

Vatte mijájda ármo jagev 

  

manna tsuovkkanam vájmo ållåsin sjaddi, 

duolmoduvve tjoavdádalli, 
  

ja hievedusáv bárnát Jesus Kristusij, Hærrásimme, bessap 

lávllot, guhti dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven ájggáj 
  

Amen. 
  
  
  

2. basádisájllek 

  

Åskåldis Jubmel, 
  

loabedam la mijájt i goassak biehte. 
  

Råhkålip: 
  

Nanni jáhkoma loahpádusájdisát, 
  

vaj besalulujma viessot ja jábmet ådå alme ja ådå ednama 

doajvon, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 



ájnna duohta Jubmel ihkeven ájges ihkeven 

ájggáj. 

  

Amen. 
 

  
  
  

 

  

3. basádisájllek 

  

Jubmel, doajvvoma, 
  

sáddiji Gástadiddjev Johannesav gárvedittjat gæjnov rijkkasit. 
  

Råhkålip: 
  

Gålgådahttu iellema ádjagijt, 
  

ja sjivnnjeda ráfev ja rievtesferdukvuodav mijáj 

gasskaj, Bárnát Jesus Kristusa, Hærráma, baktu 

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 

  

Amen. 
  
  
  
  
  
  

4. basádisájllek 

  

Jesus Kristus, Jubmela Bárnne, 
  

ednamasema luojttádi 
  

ja riegáduvvi Márjás mijájt dievnnutjit . 



  

Råhkålip: 
  

Vatte mijájda ietjat mielav, váj ep ietjastalá, 
  

valla farra guojmáma dievnastip ja iehtjama gieresvuodat hállduj 

luojttep, guhti Áhtjijnat ja Ájlis vuojŋŋanisájn vieso ja ráddi, 
  

ájnna duohta Jubmel ihkeven ájges ihkeven ájggáj. 
  

Amen. 
  
  
  
  
  
  
  
  
  
 

  

Javllaiehket 

  

Gieres Jubmel, 
  

sáddiji ieŋŋgilijdát Betlehema giettijda javllaijá. 
  

Råhkålip: 
  

Tjuovga mijájda sjievnnjedin 

  

ja dibddu mijájt ræjnnuhiddjij láhkáj gæjnov gávnnat 

Lånestiddjáma, Jesus Kristusa lusi, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  



  
  
  
  

Javllaidja 

  

Ármmogis Jubmel, 
  

Bárnát njuorak mánnán ulmutjij giehtaj sálliji. 
  

Råhkålip: 
  

Dibddu mijájt Maria ja Josefa láhkáj bessat 

Jesusav duosstot ja åskåldisát suv iehttset, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

Amen. 
  
  
  
  
  
  
  
  
  
  
 

  

Javllabiejvve 

  

Åvdulasj Jubmel, 
  

gijttep ja májnnop duv 

  

guhti Bágov almatjin dibddi sjaddat ja mijáj sæhkáj årrut. 
  

Råhkålip: 
  

Vuoseda mijájda herlukvuodav mij bájttá ájnnariegádim Bárnestit, 

vaj mij ieŋŋgilij ja ålles girkkojnit 
  



besalulujma lånestime diehti ávvudit Jesus Kristusin, Hærráma, 

guhti dujna ja Ájlis vuojŋŋanisájn viessu ja ráddi, 
  

ájnna duohta Jubmel ihkeven ájges ihkeven ájggáj. Amen. 
  
  
  
  
  
  

Stefanus-biejvve/2. javllabiejvve 

  

Ájlis Jubmel, 
  

gijttep martijraj åvdås, 
  

gudi hekkasa evangeliumma diehti vaddin. 
  

Råhkålip: 
  

Gievrroda gájkajt gudi åskosa diehti doarrádaláduvvi. 

Åhpada mijájt iehttset iehtjama vasjulattjajt 
  

ja råhkålit daj åvdås gudi mijájt doarrádalli, 

Bárnát, Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 
  

Amen. 
  
  
  
  
  

 

  

Sådnåbiejvve basijgaskan  

Ármmogis Jubmel, 
  

dibddi Bárnát sjaddat rasjes ulmutjin. 
  



Råhkålip: 
  

Jaskada mijájt ármmogis iedne láhkáj. 
  

Várjjala divna báhtariddjijt, 
  

ja dibddu mijájt vuojnnet friddjavuodav ja lånestimev Jesus 

Kristusin, guhti dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven ájggáj. 
  

Amen. 
  
  
  
  
  
  
  
  
  

Ådåjakruohtta 

  

Ihkálasj Jubmel, 
  

aneda ájgev giedanat. 
  

Råhkålip: 
  

Liege mijáj lunna gå jahke målssus. 

Vatte mijájda boahtteájgev ja doajvov, 
  

vaj besalulujma åskeldusán viessot ja jábmet 

Bárnnásit Jesus Kristusij, Hærrásimme, guhti dujna 

ja Ájlis vuojŋŋanisájn viessu ja ráddi, ájnna duohta 

Jubmel ihkeven ájges ihkeven ájggáj. 

Amen. 
  
  
  
  
  

 



  

Ådåjakbiejvve / Jesusa 

nammabiejvve  

Gájkviekses, ihkálasj Jubmel, 

  

lånestimev ja ráfev Jesusa namán vattá. 
  

Råhkålip: 
  

Dålvuda mijájt ådå jahkáj, 
  

ja dibddu buorissjivnnjádusát ålles ednama nali tjuovggat. 
  

Vatte girkkuj åskov, vaj Jesus Kristusav máhtálulujma Hærrán 

dåbdåstit, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
  

Kristusa bigodimbiejvve 

  

Ihkálasj Jubmel, 
  

dibddi nástev oahpestit násstedåbddijt Betlehemaj. 
  

Råhkålip: 
  

Tjuovggista mijájda dav gæjnov man milta galggap vájaldit. 
  

Dibddu divna álmmugijt herlukvuodat vuojnnet, 
  

ja suv májnnot guhti lånestimev buvtij, 
  



Bárnát Jesus Kristusav, Hærráma, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  

 

  

Bigodimeájge 2. sådnåbiejvve 

  

Ájlis Jubmel, 
  

dibddi gieres Bárnát gástaduvvat værálda suttov guottátjit. 
  

Råhkålip: 
  

Ådåstuhte mijájt gásta baktu, 
  

vaj agev tjuovolulujma Jesus Kristusav, Hærráma, 

guhti dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven ájggáj. 
  

Amen. 
  
  
  
  
  
  

Bigodimeájge 3. sådnåbiejvve 

  

Jubmel, sjivnnjediddjáma, 
  

mijájt fála iellema ádjagis juhkat. 
  

Råhkålip: 
  



Vatte mijájda gåjkov vattáldagájit, vaj dunji lulujma  

vuojŋŋanin ja duohtavuodan råhkålit Bárnát Jesus 

Kristusa, Hærráma, baktu 

  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
  
  
  
  
 

  

Bigodimeájge 4. sådnåbiejvve 

  

Jesus Kristus, ármmogis Hærrá, 
  

dibddi tjalmedimijt vuojnnet 
  

ja tjoavddi dajt gudi skihpudagájda lidjin tjanáduvvam. 
  

Råhkålip: 
  

Viehkeda mijájt gå niedanimme dunji tjuorvvop, 
  

vaj besalulujma lånestimát diehti ávvudallat, 
  

guhti Áhtjijnat ja Ájlis vuojŋŋanisájn vieso ja ráddi, 
  

ájnna duohta Jubmel ihkeven ájges ihkeven ájggáj. 
  

Amen. 
  
  
  
  
  
  



Bigodimeájge 5. sådnåbiejvve 

  

Jesus Kristus, Lånestiddjáma, 
  

gå niedan ja várálasjvuodan lip, de mijájt vuojná. 
  

Råhkålip: 
  

Viehkeda mijájt gå iellem ájteduvvá, vaj máhtálulujma 

fábmostit luohtedit, 
  

guhti Áhtjijnat ja Ájlis vuojŋŋanisájn vieso ja ráddi, 

ájnna duohta Jubmel ihkeven ájges ihkeven ájggáj. 
  

Amen. 
  
  
  
  
  
  
  
  
  
  
  
 

Bigodimeájge 6. sådnåbiejvve 

  

Jesus Kristus, Jubmela Ájlis, 
  

máhtá tjierromav sjållåj ja surgov ávvuj jårggålit. 
  

Råhkålip: 
  

Gåtseda mijájt, vaj lulujma åhtsåt ihkeva iellema bágojdisát vaj 

ep goassak dujsta ierit jårgijda, 
  

guhti Áhtjijnat ja Ájlis vuojŋŋanisájn vieso ja ráddi, 

ájnna duohta Jubmel ihkeven ájges ihkeven ájggáj. 
  

Amen. 
  
  
  



  
  
  

Sáddjimsådnåbiejvve 

  

Iellema Jubmel, 
  

ármonat la bágut sáddjim gaskajdisema. 
  

Råhkålip: 
  

Dibddu mijájt duosstot Bágov, vaj dat luluj mijá lunna sjaddat 

ja láddat dan biejve rádjáj gå rijkkat ålliduvvá, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 
  

Amen. 
 

  
  
  
  
  
  
  
  
  
  
  
  
  
  
 

  

Kristusa tjielggimbiejvve 

Ájlis Jubmel, 
  

almodi herlukvuodat Jesus Kristusin. 
  

Råhkålip: 
  



Viehkeda mijájt tjiegŋalappot åhtsåt jáhko 

tjiegosvuodajt, vaj besalulujma duv Jesus Kristusa 

árudiján vuojnnet, sån guhti dujna ja Ájlis vuojŋŋanisájn 

viessu ja ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
  
  
  
  

 Sådnåbiejvve fásto åvddåla 

Hærrá Jesus Kristus, 
  

gieresvuodan ietjat vaddi mijá diehti gierddamij ja jábmemij. 
  

Råhkålip: 
  

Vuoseda mijájda dav gæjnov man milta 

manni, vaj besalulujma dujna jábmet 
  

ja ihkeva iellemij tjuodtjelit, 
  

guhti Áhtjijnat ja Ájlis vuojŋŋanisájn vieso ja ráddi, 

ájnna duohta Jubmel ihkeven ájges ihkeven ájggáj. 
  

Amen. 
  
  
  
  
  
  
  
  
  
 

  

Gudnagasskavahkko 



  

Ármmogis Jubmel, 
  

máhtá mijájt suttos ja dåssjånimes tjoavddet. 
  

Råhkålip: 
  

Åhpada mijájt fásstudit sidodat milta. 
  

Dagá mijájt gierddisin råhkusin, åskåldissan gieresvuodan 

ja ållåsin rievtesferdukvuoda doaron. 
  

Vatte væráldij doajvov Jesus Kristusa ruossa baktu, 

sån guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges ihkeven 

ájggáj. 
  

Amen. 
  
  
  
  
  
  

1. fásstosådnåbiejvve 

  

Hærrá Jesus Kristus, 
  

divna gæhttjalimijt gierddi  
  

ja bahá vuosstij oajbbomav vuojtti. 
  

Råhkålip: 
  

Åhpada mijájt dán fásstoájge bágut viessot, 
  

vaj lulujma divna bahávuodas ierit jårgijdit ja duv tjuovvot, guhti 

Áhtjijnat ja Ájlis vuojŋŋanisájn vieso ja ráddi, ájnna duohta 

Jubmel ihkeven ájges ihkeven ájggáj. 
  

Amen. 



  
  
  
  
  
  
  
 

  

2. fásstosådnåbiejvve 

  

Åtsådihke Jubmel 
  

iellemijema ja rahtjamusájimme vuojná. 
  

Råhkålip: 
  

Vatte mijájda guhkálasj jáhkov, váj ep goassak duv 

luojte, ájnat buorissjivnnjádusát vuorddep, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

  

Amen. 
  
  
  
  
  
  

3. fásstosådnåbiejvve 

  

Gájkviekses Jubmel, 
  

gájka bahá badjel vuojtá. 
  

Råhkålip: 
  

Várjjala ja tjoavde mijájt divna bahásvuodas, 
  



vaj besalulujma tjuovga mánnán viessot, Bárnát 

Jesus Kristusa, Hærráma, baktu, guhti dujna ja 

Ájlis vuojŋŋanisájn viessu ja ráddi, ájnna 

duohta Jubmel ihkeven ájges ihkeven ájggáj. 

Amen. 
  
  
  
  
  
  
  
  
  
  
 

  

4. fásstosådnåbiejvve 

  

Gieresvuoda Jubmel, 
  

Bárnát suttojdimme diehti værron rádji. 
  

Råhkålip: 
  

Jårggåla tjalmijdimme suv guovlluj gå 

gæhttjaluvvap, ja viehkeda mijájt gå lip fámodime, 

Jesus Kristusa, Hærráma, baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
  

Márjábiejvve 

  



Oavdo Jubmel, 
  

dibddi bárnát ulmutjin sjaddat, Ájlis 

vuojŋŋanisás sahkanam. Råhkålip: 
  

Vatte mijájda dav jáhkov mij Márján 

lij, ja dagá mijájt sávrren dagu sån, 
  

vaj lulujma gieresvuodan sidodat dahkat, ja lávllomijn duv májnnot, 

Jesus Kristusa, Hærráma, baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  

 

  

Pálmmaájllek 

  

Jesus Kristus, vuollegis gånågis, 
  

mijájda båhti, vuoleduvvam ja hædjon. 
  

Råhkålip: 
  

Såbada mijájt Jubmelijn ja guhtik guojmijnimme. 

Åhpada mijájt låhpadit iehtjamijt ja tjuovvot duv, 

guhti Áhtjijnat ja Ájlis vuojŋŋanisájn vieso ja ráddi, 

ájnna duohta Jubmel ihkeven ájges ihkeven ájggáj. 

  

Amen. 
  
  
  



  
  
  

Skalloduorastahka 

  

Hærrá Jesus Kristus, 
  

vaddi ietjat mijájda suddoværron ja 

gåhttju mijájt ájlis mállásijdasat. 

Råhkålip: 
  

Aktida mijájt ietjajnat lájbe ja vijna baktu. 
  

Liege mijá lahka vájku biehttep, 
  

ja dibddu mijájt åvvå girkkojnat tjåhkanit duv lusi ålliduvvam 

rijkkasit, guhti Áhtjijnat ja Ájlis vuojŋŋanisájn vieso ja ráddi, 

ájnna duohta Jubmel ihkeven ájges ihkeven ájggáj. 
  

Amen. 
  
  
  
  
  
  
  
  
  
  
 

Guhkesbierjjedahka 

  

Ihkálasj, ármmogis Jubmel, 
  

Bárnát sálliji mijá diehti gierdatjit ja jámátjit. 
  

Råhkålip: 
  

Rabá vájmojdimme ruossa árvvádissaj. Biedju 

Kristusa ruossav doajvo mærkkan væráldin manna l 



vájvij ja bahávuoda mærkka, Bárnát Jesus Kristusa, 

Hærráma baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
  

Bæssásjidja / Idetlávllom 

  

Ihkálasj Jubmel, iellema álggo, 
  

dán ijá Kristusav hávdes ådå iellemij tjuottjáldahtti. 
  

Májnnop gieresvuodat åvdås mij la gievrap jábmemis. 
  

Råhkålip: 
  

Tjuovga mijájda gå idja l sjævnnjat, ja nanni mijájt gásta ármon, 

Bárnát, Jesus Kristusa, Hærráma, baktu, 
  

guhti dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven ájggáj. 
  

Amen. 
 

  
  
  
  
  
  
  
  
  
 

  

Bæssásjbiejvve 



  

Jesus Kristus, tjuodtjelam Hærrá ja 

Lånestiddje, gijttep ja májnnop duv. 
  

Jábmema rikkijt la boarkkim ja bærggala fámov tsuovkkim. 
  

Råhkålip: 
  

Dievde vájmojdimme ávujn viesso doajvo baktu 

majt la mijájda vaddám, 
  

vaj mij nissunij láhkáj hávde báldan lulujma 

tjuodtjelimát duodastit, 
  

guhti Áhtjijnat ja Ájlis vuojŋŋanisájn vieso ja ráddi, 

ájnna duohta Jubmel ihkeven ájges ihkeven ájggáj. 
  

Amen. 
  
  
  
  
  
  

2. bæssásjbiejvve 

  

Tjuodtjelam Lånestiddje, Jesus Kristus, 
  

ietjat bigodi ulmutjijda gudi surgos lidjin tjalmeduvvam. 
  

Råhkålip: 
  

Gåhtjo mijájt namájn, doaje lájbes ja snjåra 

vijnas, vaj dåbdålulujma duv 

  

ja lulujma ávvudit danen gå vieso gaskanimme, guhti 

Áhtjijnat ja Ájlis vuojŋŋanisájn vieso ja ráddi, ájnna 

duohta Jubmel ihkeven ájges ihkeven ájggáj. 
  

Amen. 
  
  



  
  
  

 

  

Bæssásjájge 2. sådnåbiejvve 

  

Tjuodtjelam Lånestiddje, Jesus Kristus, 
  

mijájda giedajdat gálggi gå juorruladdap. 
  

Råhkålip: 
  

Vatte mijájda åskov gå ep dádjada, 
  

vaj viesolulujma tjuodtjelimát tjuovgan 

  

ja luojtálulujma ándagis iehtjama ja iehtjádij biehttemav, 

guhti Áhtjijnat ja Ájlis vuojŋŋanisájn vieso ja ráddi, ájnna 

duohta Jubmel ihkeven ájges ihkeven ájggáj. 
  

Amen. 
  
  
  
  
  
  

Bæssásjájge 3. sådnåbiejvve 

  

Jesus Kristus, buorre ræjnnuhiddje, 
  

mijájt dåbdå ja rievtes gæjnojda lájddi. 
  

Råhkålip: 
  

Várjjala mijájt divna vádájs 

  

ja åtså mijájt gå tjádjánip, 
  

vaj lulujma duv lusi tjåhkanit ihkálasj rijkkasit, guhti 

Áhtjijnat ja Ájlis vuojŋŋanisájn vieso ja ráddi, ájnna 

duohta Jubmel ihkeven ájges ihkeven ájggáj. 



  

Amen. 
  
  
  
  
  
  
  
  
  
  
 

  

Bæssásjájge 4. sådnåbiejvve 

  

Hærrá Jesus Kristus, 
  

dån la gæjnno, sádnesvuohta ja iellem. 
  

Råhkålip: 
  

Åhpada mijájt iehttset guhtik guojmáma nåvti gåk la mijájt 

æhttsám, 
  

ja nanni doajvov jut avta biejve bessap duv lunna rijkanit 

tjåhkanit, 
  

guhti Áhtjijnat ja Ájlis vuojŋŋanisájn vieso ja ráddi, 

ájnna duohta Jubmel ihkeven ájges ihkeven ájggáj. 
  

Amen. 
  
  
  
  
  
  

Bæssásjájge 5. sådnåbiejvve 

  

Iellema Jubmel, 
  

Bárnát Jesus Kristusa baktu la tsieggim rijkat gasskasimme. 
  

Råhkålip: 
  



Bisoda mijájt gieresvuodanat, vaj guottálulujma valjes sjaddusijt, 

duohta vijnnamuora oavse láhkáj, Jesus Kristusin. 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
  
  
  
  
  
 

Bæssásjájge 6. sådnåbiejvve 

  

Almmelasj áhttje, 
  

råhkusimme gulá. 
  

Råhkålip: 
  

Sjaddus duv sidot ednama nanna. 
  

Viehkeda mijájt huksusit åskeldit ja divna dunji åvddånbuktet, 

vaj Kristus luluj jáhko baktu vájmojnimme årrot, 
  

guhti dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven ájggáj. 
  

Amen. 
  
  
  
  
  
  

Kristusa vuolggembiejvve almmáj 

  



Gájkviekses Jubmel, 
  

bajedam la Bárnát Jesus Kristusav ja 

suv oalges bællásit biedjam. 

Råhkålip: 
  

Vatte mijájda Vuojŋŋanat, vaj  
  

lulujma evangeliummav gájka álmmugij 

sárnnedit, desik Kristus boahtá gájkka 

ådåstuhtátjit, 
  

guhti dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven ájggáj. 
  

Amen. 
 

  
  
  
  
  
  
  
  
  
  
  
 

  

Sådnåbiejvve ájlistagáj åvddåla 

  

Ájlis, åvdulasj Jubmel, 
  

ittji fámut vuoseda stoarmon, valla sjávodisvuoda jienan. 
  

Råhkålip: 
  

Sáddi mijájda Vuojŋŋanisát, vaj lulujma sádnesvuohtaj dåbdijdit. 

Dibddu mijájt Maria ja apoasstalij láhkáj sávret råhkådallamin 

bissot, 
  



Bárnát, Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

  

Amen. 
  
  
  
  
  
  

Ájlistakruohtta 

  

Ájlis vuojŋŋanis, 
  

boade duohtastittjat vájmojdimme, 
  

vaj girkkut luluj jáhkon, doajvon ja gieresvuodan ådåstuhteduvvat, 
  

Jesus Kristusa, Hærráma, baktu, 
  

guhti dujna ja Áhtjijn viessu ja ráddi, 
  

ájnna duohta Jubmel ihkeven ájges ihkeven ájggáj. 
  

Amen. 
  
  
  
  
  
  
  
  
  
  
  
  
  

 

  

Ájlistakbiejvve 

  

Ájlis vuojŋŋanis, iellemdahkkáma, 



  

gijttep ja májnnop duv. 
  

Båhti dålåjnat åhpadusålmmåj nali ájlistakbiejve ja vaddi 

sidjij vijssudagáv ja fámov. Råhkålip: 
  

Bisoda buolle jáhkov ja gieresvuodav gaskanimme, 
  

vaj duosstelit lulujma evangeliummav sárnnedit Jesus Kristusa, 

Hærráma, birra, 
  

guhti dujna ja Áhtjijn viessu ja ráddi, 
  

ájnna duohta Jubmel ihkeven ájges ihkeven ájggáj. 
  

Amen. 
  
  
  
  
  
  

2. ájlistakbiejvve 

  

Ájlis Jubmel, 
  

illa belulasj, 
  

Sálli Vuojŋŋanisát gájkka álmmugijda. 
  

Råhkålip: 
  

Vuoseda mijájda mij sádnes jubmelbalulasjvuohta la, 
  

ja lájddi mijájt Jesus Kristusa lusi, guhti l ielle tjátje 

ája, sån guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges ihkeven 

ájggáj. 
  

Amen. 
  
  
  



  
  

 

  

Gålmaktes sådnåbiejvve 

  

Gålmaktes Jubmel, 
  

sjivnnjediddjáma, lånestiddjáma ja iellemdahkkáma, råhkålip: 

  

Tjuovggi dádjadusáma, ådåstuhte vájmojdimme 

  

ja vatte mijájda viesso jáhkov, 
  

vaj girkkut luluj Kristusa evangeliummav 

sárnnedit, guhti vieso ja ráddi, 
  

ájnna duohta Jubmel, ihkeven ájges ihkeven ájggáj. 
  

Amen. 
  
  
  
  
  
  

Gålmaktesvuoda ájge 2. sådnåbiejvve 

  

Iellema Jubmel, 
  

mijájt la sjivnnjedam aktisasjvuodajit 
  

ja mijájt tjátjen ja Vuojŋŋanisán ådåsit riegádahttám. 
  

Råhkålip: 
  

Bisoda mijájt gásta ármon, vaj viesolulujma Jesusa åhpadusålmmån, 

sån guhti dujna ja Ájlis vuojŋŋanisájn viessu ja ráddi, ájnna duohta 

Jubmel ihkeven ájges ihkeven ájggáj. 
  

Amen. 
  
  
  



  
  
  
  
  
  
  
  
  
  
  
 

  

Gålmaktesvuoda ájge 3. sådnåbiejvve 

Ihkálasj Jubmel, divna ávo ája, 
  

rádji mijájt gåhtjotjit stuorra ávvudallamijdasat. 
  

Råhkålip: 
  

Aktida mijájt ietjat iehkedismálesbievddegátten 

  

vaj lulujma vájaldahttijn almmelasj guossemállásijda nanniduvvat, 

Bárnát Jesus Kristusa, Hærráma baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
  

Gålmaktesvuoda ájge 4. sådnåbiejvve 

Vuollegis Hærrá, Jesus Kristus, 
  

hæjosvuodav ja vuoledimev válljiji. 
  

Råhkålip: 
  



Lájddi mijájt gieresvuoda gæjnnuj, váj 

ep værálda boanndudagáv åtså, ájnat 

válldep ruossama tjuovotjit duv, 
  

guhti Áhtjijnat ja Ájlis vuojŋŋanisájn vieso ja 

ráddi, ájnna duohta Jubmel ihkeven ájges ihkeven 

ájggáj. 
  

Amen. 
  
  
  
  
  
  
  
  

Gålmaktesvuoda ájge 5. sådnåbiejvve 

Ármmogis Jubmel, 
  

rádji profiehtajt sidodat duodastittjat ja sárnnedittjat. 
  

Råhkålip: 
  

Dibddu girkkov liehket duohtavuoda jiedna 

væráldin. Várjjala mijájt vierre jienaj ja tjáddjijiddje 

bágoj vuosstij, vaj nannusit lulujma ármmusit 

jáhkket, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

  

Amen. 
  
  
  
  



  
  

Apoasstalijbiejvve / Gålmaktesvuoda ájge 6. 

sådnåbiejvve  

Ájlis Jubmel, 
  

gåhttju sjiebtjes ulmutjijt apoasstalin. 
  

Råhkålip: 
  

Gåhtjo mijájt vihtanijnát liehket væráldin. 
  

Gárveda nissunijt ja ålmmåjt, mánájt ja boarrásijt, vaj 

lulujma viesso gierggen girkkonit sjaddat, 
  

tsieggiduvvam duohta vuoduj, Jesus Kristusij, Hærrásimme, guhti 

dujna ja Ájlis vuojŋŋanisájn viessu ja ráddi, ájnna duohta Jubmel 

ihkeven ájges ihkeven ájggáj. 
  

Amen. 
  
  
  
  
  

 

Gålmaktesvuoda ájge 7. sådnåbiejvve 

Ihkálasj Jubmel, 
  

guhti agev mijájt vuojná. 
  

Råhkålip: 
  

Tjuorvo mijájt gå sihtap 

  

tjiehkádit ulmutjijs ja dujsta, vaj 

oattjolulujma jálosvuodav 

  

ármmogis tjalmijit åvdån viessot, Bárnát Jesus 

Kristusa, Hærráma baktu, guhti dujna ja Ájlis 



vuojŋŋanisájn viessu ja ráddi, ájnna duohta 

Jubmel ihkeven ájges ihkeven ájggáj. 
  

Amen. 
  
  
  
  
  
  

Gålmaktesvuoda ájge 8. sådnåbiejvve 

Ármmogis Jubmel, 
  

mijájda la vaddám budáv galggap duv ja 

  

guojmáma iehttset. 
  

Råhkålip: 
  

Dagá mijájt árvvasin, váj ep tjoahkki dávverijt allasimme, 

ájnat juogadip vaddásijeda guojmijnimme, Bárnát Jesus 

Kristusa, Hærráma baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
 

  
  
  
  
 

Gålmaktesvuoda ájge 9. sådnåbiejvve 

  

Ármmogis Jubmel, 
  

tjuottjáldahtá fámodimev 

  

ja gieresvuodajn rievtugit duobbmi. 
  



Råhkålip: 
  

Várjjala mijájt váj ep duobbmi iehtjama ja 

iehtjádijt, ájnat guodep duobbmimav dåssju 

dunji, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

  

Amen. 
  
  
  
  
  
  

Gålmaktesvuoda ájge 10. sådnåbiejvve 

Ármmogis Jubmel, 
  

mijájt buorádussaj gåhtjo. 
  

Råhkålip: 
  

Dåssjida suttojnoadáma, 
  

ja åhpada guhtik guojmmásimme ándagis luojttet. 

Várjjala mijájt ármodisvuodas ja garravuodas, vaj 

bæjválattjat lulujma iehtjama gieresvuohtasit rahpat Jesus 

Kristusin, Hærránimme, guhti dujna ja Ájlis vuojŋŋanisájn 

viessu ja ráddi, ájnna duohta Jubmel ihkeven ájges 

ihkeven ájggáj. 

  

Amen. 
 

  



  
  
  
 

  

Gålmaktesvuoda ájge 11. sådnåbiejvve 

Jubmel, lånestiddjáma, 
  

mijájt tjoavdá sutto ja jábmema fámos. 
  

Råhkålip: 
  

Várjjala mijájt iesjåjvakvuodas, 
  

vaj iehtjama vaddep friddjavuohtaj Bárnnásit 

Jesus Kristusij, Hærrásimme, guhti dujna ja Ájlis 

vuojŋŋanisájn viessu ja ráddi, ájnna duohta 

Jubmel ihkeven ájges ihkeven ájggáj. 
  

Amen. 
  
  
  
  
  
  

Gålmaktesvuoda ájge 12. sådnåbiejvve 

Åskåldis Jubmel, 
  

mánájdat i goassak vajálduhte, 

Diedá majt dárbahip. Råhkålip: 
  

Tjoavde mijájt iehtjama måråstimijs 

  

ja åhpada mijájt huksusit åskeldit, vaj lulujma 

rijkat åhtsåt, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 



ájnna duohta Jubmel ihkeven ájges ihkeven 

ájggáj. 

  

Amen. 
  
  
  
  
 

  

Gålmaktesvuoda ájge 13. sådnåbiejvve 

Rievtesferdugis Jubmel, 
  

mijájda la vaddám divna mij mijájn la, 

ja gåhtjuda mijájt dunji guddnen viessot. 

Råhkålip: 
  

Vatte mijájda vijsesvuodav ja jálosvuodav 

háldadittjat majt mijájda la åskeldam, vaj 

iellemimme luluj bisso sjattojt buktet, Bárnát 

Jesus Kristusa, Hærráma baktu, guhti dujna ja 

Ájlis vuojŋŋanisájn viessu ja ráddi, ájnna 

duohta Jubmel ihkeven ájges ihkeven ájggáj. 
  

Amen. 
  
  
  
  
  
  

Vijnnagárddesådnåbiejvve / Gålmaktesvuoda ájge 14. 

sådnåbiejvve  

Iellema Jubmel, girkko Hærrá, 
  

mijájt la gåhttjum vijnnagárdát barggen. 
  

Råhkålip: 



  

Tsieggi girkkut ja nanni mijájt dievnastusánimme, 
  

vaj lulujma ávos duv ja guojmijimme åvdås dievnnut, Bárnát 

Jesus Kristusa, Hærráma baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  

 

  

Gålmaktesvuoda ájge 15. sådnåbiejvve 

Åskåldis Jubmel, 
  

æhtsá mijájt gieres iedne ja áhtje láhkáj. 
  

Råhkålip: 
  

Åhpada mijájt bágojdat gulldalit, 
  

vaj dájdon ja gieresvuodan gievrrup, Bárnát 

Jesus Kristusa, Hærráma baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
  

Gålmaktesvuoda ájge 16. sådnåbiejvve 



  

Gájka buorrevuoda Jubmel, 
  

luodjomimme gulá. 
  

Råhkålip: 
  

Jaskada mijájt gierddamin ja vájven, 
  

vaj lulujma gievrrudagáv ådåstuhttemloahpádusástit åmastit, 

Bárnát Jesus Kristusa, Hærráma baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
  
  
  
  
  
 

 

Gålmaktesvuoda ájge 17. sådnåbiejvve 

  

Ihkálasj Jubmel, sjivnnjediddjáma, 
  

Jesusav hávdes tjuottjáldahtti. 
  

Råhkålip: 
  

Vatte girkkusit fámov iellema bágov jábma væráldin sárnnedit, 

vaj gájka lulun dårvustahttját sunji guhti le tjuodtjelibme ja 

iellem, 
  

Jesus Kristus, Hærráma, 
  



guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
  

Gålmaktesvuoda ájge 18. sådnåbiejvve 

Jubmel jaskadiddjáma, 
  

dujna l fábmo skihppijt tjuottjáldahttet 

ja mijájda ådå fámov ja gievrrudagáv 

vaddet. Råhkålip: 
  

Gierda skihpudagájdimme ja vájvijdimme 

diehti, ja ådåstuhte mijájt Ájlis vuojŋŋanisát 

baktu, 
  

vaj vuorddemusán lulujma viessot dan 

bæjvváj gå gájkka ådåsin dagá, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

  

Amen. 
 

 

 

  

Gålmaktesvuoda ájge 19. sådnåbiejvve 

Ájlis Jubmel, 
  



tjállám la ietjat sidodav juohkka ulmutja vájmmuj. 
  

Råhkålip: 
  

Nanni åskuma dunji, 
  

vaj juohkka biejve lulujma duosstot dav rievtesferdukvuodav majt 

mijájda vattá Bárnát Jesus Kristusa, Hærráma, baktu, guhti dujna ja 

Ájlis vuojŋŋanisájn viessu ja ráddi, ájnna duohta Jubmel ihkeven 

ájges ihkeven ájggáj. 
  

Amen. 
  
  
  
  
  
  

Gålmaktesvuoda ájge 20. sådnåbiejvve 

Ihkálasj Jubmel, gieresvuoda ája, 
  

mijájt la sjivnnjedam dujna ja guhtik 

guojmijnimme viesotjit. Råhkålip: 
  

Tsieggi sijdajdimme ráfen 

  

ja buorissjivnnjeda divna gállasjvuodajt, familjajt ja 

aktijvuodajt. Dievde mijájt gieresvuodajnat, vaj lulujma duv 

ávujn dievnnut, Bárnát Jesus Kristusa, Hærráma, baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  



 

  

Gålmaktesvuoda ájge 21. sådnåbiejvve 

Rievtesferdugis Jubmel, 
  

væráldav la sjivnnjedam ja mijájda buorre sidodat ilmodam. 
  

Råhkålip: 
  

Várjjala mijájt jiermedimes ja sniebasvuodas, 

vaj lulujma sjivnnjádusát suoddjit 
  

ja ednama boanndudagáv juogadit sijájn gudi gierddi, 

Bárnát Jesus Kristusa, Hærráma baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
  

Gålmaktesvuoda ájge 22. sådnåbiejvve 

Ájlis Jubmel, iellema ája, 
  

bágojnat la væráldav sjivnnjedam. 
  

Råhkålip: 
  

Åhpada mijájt viessot tjuovga 

mánnán, váj ep duv jalik guojmáma 

biehte, 
  

ájnat bágoj ja dagoj ármmálasstep, Bárnát Jesus 

Kristusa, Hærráma baktu, 
  



guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  

 

Gålmaktesvuoda ájge 23. sådnåbiejvve 

Ájlis Jubmel, 
  

mijáj badjel agev gåtså. 
  

Råhkålip: 
  

Båvte mijájt gudi álu lip huolodime, vaj 

gåhtsep ja bissop tjielggusin, 
  

ja vuorddep dav biejvev gå Jesus Kristus  

herlukvuodanis máhttsá 
  

viessogijt ja jábbmegijt duobbmitjit, 
  

guhti dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven ájggáj. 
  

Amen. 
  
  
  

Duobbmosådnåbiejvve / Kristusa gånågisbiejvve 

  

Ájlis Jubmel, 
  

allagin ja ájllisin åro 

  

ja hessusa ja hehpasa lunna 

  



Råhkålip: 
  

Båvte mijájt, vaj dåbdålulujma duv gájkajn gudi gierddi. Gehtja 

ármojn mijájda duobmo biejven, 
  

vaj besalulujma rijkat ávvuj boahtet ja ávvuj 

lånestiddjáma Jesus Kristusa baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 

  

Amen. 
 

  
  

 

  

Tjuovggamæsso 

  

Ihkálasj Jubmel, 
  

tjuovgav sjivnnjedi ja Bárnát sálliji væráldij tjuovggan. 
  

Råhkålip: 
  

Allu mijájt dibddu sjievnnjedin vájaldit, 
  

ájnat dibde mijájt Jesus Kristusa, Hærráma, tjuovgan viessot, 

sån guhti dujna ja Ájlis vuojŋŋanijn viessu ja ráddi, ájnna 

duohta Jubmel ihkeven ájges ihkeven ájggáj. 
  

Amen. 
  
  
  
  
  
  

Gintalmæsso, guovvamáno 2. b. 



  

Ihkálasj Jubmel, 
  

tjuovgav sjivnnjedi ja Bárnát sálliji væráldij tjuovggan. 
  

Råhkålip: 
  

Rabá tjalmijdimme lånestibmásit, 
  

vaj Hanna ja Maria láhkáj lulujma duv gijttet ja hievedit  Jesus 

Kristusa, Hærráma baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
  
  
  
  
  
  
  
  

 

Sáme álmmukbiejvve, guovvamáno 6. b. 
  

Jubmel, alme ja ednama sjivnnjediddje. 
  

værálda álmmugijt la gåhttjum avtan álmmugin liehket Kristusin. 
  

Gijtto gå mij gájka bessap iehtjama árbev ja máddarijema 

  

ednamav ávvudallat . 
  

Råhkålip: 
  

Várjjala ja lájddi sáme álmmugav, 
  



ja vatte divna álmmugijda árvulasj iellemav rievtesferdukvuodan ja 

ráfen, Bárnát Jesus Kristusa, Hærráma, baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  

Moarmesmáno 1. b. 
  

Rievtesferdugis Jubmel, 
  

mijájt la gåhttjum ednamav háldadit ja guhtik 

  

guojmáma iehttset. 
  

Råhkålip: 
  

Vatte mijájda mielav vaddásijdát rievtesferdugit juogadit. 

Dibddu bargoma buorissjivnnjádussan sjaddat gájkka 

ulmutjijda, 
  

vaj aktan lulujma sebrudagáv aktisattjat, rievtugit ja ráfálattjat 

tsieggit, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

  

Amen. 
 

  
  

 



Moarmesmáno 17. b. 
  

Ármmogis Jubmel, 
  

gijtto rijkama åvdås gånnå årrop, 
  

vuodolágama ja friddjavuodama åvdås. 
  

Råhkålip: 
  

 
  

Ájlistuvvus nammat gaskanimme. 

Gåtseda rijkama. 
  

Várjjala mijájt tjævllásvuodas ja åhpada mijájt vehtsadit. Sálli 

divna værálda álmmugijda ja nasjåvnåjda árvulasj iellemav 

friddjavuodan ja ráfen, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

  

Amen. 
  
  
  
  
  
  

Mihttsamárrabiejvve, biehtsemáno 24. b. 
  

Jubmel, sjivnnjediddjáma, 
  

sálliji Johannes gástadiddjev mijájda Bárnnásit gæjnov gárvedittjat. 
  

Råhkålip: 
  



Dibddu mijájt ármo ja sádnesvuoda evangeliummav 

vuosstájválldet, vaj dav lulujma divna álmmugijda sárnnedit, 

Jesus Kristusa, Hærráma, baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 

  

Amen. 
 

  
  

 

Ájlis Olava biejvve/Olsok, snjilltjamáno 29. b. 
  

Ármmogis Jubmel, 
  

sálliji rájadusájdát Vuodnaj girkkov ásadittjat. 
  

Gijtto gå máhtá adnet sjiebtjes ulmutjijt bágot sárnnedittjat. 
  

Råhkålip: 
  

Åhpada mijájt evangeliummav åskåldisát háldadit. 
  

Oatsoda mijájt váj gieresvuodajn ja vieledusájn gávnadip ietjá 

åsko jáhkulattjaj, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

  

Amen. 
  
  
  



Mihkkil-biejvve, ragátmáno 29. b. 
  

Ihkálasj Jubmel, alme ja ednama Hærrá, 

dujna li ieŋŋgila ja ulmutja dievnastusán. 

Gijttep duv gå mijájda ájrrasijdát sálli 

mijájt bahás fámojs várjjalittjat ja 

suoddjitjit. Råhkålip: 
  

Dibde mijájt oajbbot jáhko buorre oajbbomav, 
  

vaj mij dán iellema maŋŋela lulujma oasev oadtjot  

ieŋŋgilij hieveduslávllagis almen, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

  

Amen. 
 

  
  

 

Tjaktjagijtulvisbase 

  

Jubmel, sjivnnjediddjáma, 
  

gijttep duv gå ednamav sjaddada ja mijájda 

vattá divna majt dárbahip. 

Råhkålip: 
  

Mujttáda mijájt bæjválattjat divna mij la sjivnnjeduvvam gullu 

dunji, 
  



vaj mij gijttogisvuodajn lulujma duosstot vaddásijdát ja 

lulujma niedastuvvamij juogadit, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

  

Amen. 
  
  
  
  
  
  

Buorádus- ja rågosbiejvve, gålgådismáno maŋemus sådnåbiejvve 

  

Ármmogis Jubmel, 
  

mijájt la ietjat gåvå milta sjivnnjedam 

  

ja mijájt ådåsit giedajnat sjivnnjeda. 
  

Råhkålip: 
  

Vatte mijájda suttojdimme ándagis ja ådåstuhte ietjat gåvåv mijájn, 

vaj lulujma dunji jårgijdit ja buorre sidodat milta viessot, Bárnát 

Jesus Kristusa, Hærráma baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 

  

Amen. 
 

  
  

 



  

Reformasjåvnnåbiejvve, gålgådismáno 31. b. 
  

Åskåldis Jubmel, 
  

lånestiddje evangeliummav mijájda sálliji. 
  

Råhkålip: 
  

Sjivnnjeda viesso åskov mijá sinna ja ådåstuhte girkkut. 
  

Sárnneduvvus ármot ja duohtavuodat gájkka ulmutjijda, 

desik rijkkat ålliduvvá Jesus Kristusa, lånestiddjáma, baktu, 

guhti dujna ja Ájlis vuojŋŋanisájn viessu ja ráddi, ájnna 

duohta Jubmel ihkeven ájges ihkeven ájggáj. 
  

Amen. 
  
  
  
  
  
  

Gájkka ájllisij biejvve, basádismáno vuostasj 

sådnåbiejvve  

Gájkviekses, ihkálasj Jubmel, 
  

gijttep duv gájkaj åvdås gudi li buoragit oajbbum ja jáhkov bisodam. 
  

Råhkålip: 
  

Sálli ietjat Vuojŋŋanav ja fámov midji, vaj máhtálulujma dujna 

viessot ja jábmet 
  

ja sijáv tjuovvot gudi li mijá åvdån mannam, 

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 



ájnna duohta Jubmel ihkeven ájges ihkeven 

ájggáj. 
  

Amen. 
  
  
  
  
  

 

  

Mujttobiejvve 

  

Ihkálasj Jubmel, 
  

Dån la doajvvoma ja dårvvuma. 
  

Råhkålip: 
  

Jaskada mijájt gå soarjjip ja åhtsålip gærrásijdema, 
  

ja nanni jáhkoma, vaj mij viessomin ja jábmemin dunji 

dårvustallap, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

  

Amen. 
  
  
  

Sjivnnjedusá åvdås 

  

Ihkálasj Jubmel, 
  

sjivnnjedi almev ja ednamav, ja gájkav mij viessu. 
  

Råhkålip: 
  



Vatte mijájda sjivnnjádusáv 

ávvudallat ja tjalmájduhte mijájt 

iellema oavdduj, váj ep luondov 

skidárda, 
  

ájnat gijtujn bisodip vaddásijdát ja juogadip dajt 

rievtugit, 
  

Bárnát Jesus Kristusa, Hærráma, baktu, guhti 

dujna ja Ájlis vuojŋŋanisájn viessu ja ráddi, 

ájnna duohta Jubmel ihkeven ájges ihkeven 

ájggáj. 

  

Amen. 
  
  

 

  

Risstalasj aktavuoda åvdås 

  

Jubmel, sjivnnjediddjáma ja 

lånestiddjáma, vuododam la ietjat 

girkkov ednamin. Råhkålip: 
  

Aktida mijájt duohtavuodanat 
  

ja ælláda gieresvuodav mijáj gaskan, 
  

vaj mij avtajn mielajn ja jienajn lulujma dåbdåstit Jesus Kristusav 

Hærrán, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 



  
  
  

Rievtugisvuoda ja ráfe åvdås 

  

Jubmel, dårvvuma, 
  

gájkka ulmutjijt la ietjat gåvån sjivnnjedam. 
  

Råhkålip: 
  

Várjjala mijájt vahágahttemis ja niejdeduvvamis, 
  

allu ga dibddu mijájt vierrevuoda ja rijdo sivvan sjaddat. 
  

Dibddu rievtugisvuodav ráddit gaskanimme ja sálli mijájda ráfát, 

Bárnát Jesus Kristusa, Hærráma, baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  

 

  

Doarrádaláduvvamij åvdås  

Jubmel, suodjalussama gártjesvuodan, 

  

dån la divna doarrádaláduvvamij lahka. 
  

Råhkålip: 
  

Bærrájgehtja vájvástuvvam girkkut. 
  

Rabá tjalmijdimme, 
  



váj ep ietja sjatta sivvan gå nágin åskos diehti hæhttu 

gierddat. Åhpada mijájt huksat juohkkahattjajt gudi 

nággiduvvi báhtarittjat, Bárnát Jesus Kristusa, Hærráma 

baktu, 
  

guhti dujna ja Ájlis vuojŋŋanisájn viessu ja 

ráddi, ájnna duohta Jubmel ihkeven ájges 

ihkeven ájggáj. 
  

Amen. 
  
  
  
  
  
   
  
  
  
  
  
  
  
  
  
  
  
  
  
  
  
  
  
  
  
  
  
  
  
  
  
  
 


